
Devi KanyakumAri Varnadyakshara Gitanjali

ದೇವೀ ಕನ್ಯಾಕುಮಾರಿ ವರ್ಣಾದ್ಯಾಕ್ಷರ ಗೀತಾಂಜಲಿಃ

1. “ಅ”ಕಾರ ಗೀತಂ .

ಅಖಂಡ ಬ್ರಹ್ಮಾಂಡ ನಗರೇಶ್ವರೀಂ .

ಅನುದಿನಂ ಸ್ಮರ ಕನ್ಯಾಕುಮಾರೀಂ ..ಪಲ್ಲವಿ..

ಪ್ರಸನ್ನವದನಾಂ ಕುಂದರದನಾಂ
ಮುಕ್ತಿನಿಕೇತನಾಂ ಕಾರುಣ್ಯನಯನಾಂ .

ಸ್ಮರ ನಿತ್ಯಂ ಸ್ಮರ ವಿನೀತಾವನಾಂ
ದುಷ್ಟಗುಣ ಪರಿವರ್ತನ ಲೀನಾಂ .. 1..

ಶೃತಿಸ್ಮೃತಿಸೂಕ್ತಿ ಸಂಹರ್ಷಿಣೀಂ
ಆಗಮಶಾಸ್ತ್ರ ಧರ್ಮಬೋಧಿನೀಂ .

ಜ್ಞಾನಸಂಜೀವಿನೀಂ ಗೀತಸುಧಾವನೀಂ
ಯೋಗೀಶ ಸಮದರ್ಶಿ ಸಂಪೋಷಿಣೀಂ .. 2..

2. “ಆ”ಕಾರ ಗೀತಂ .

ಆಶ್ರಯಾಮಿ ಶ್ರೀ ಕನ್ಯಾಕುಮಾರೀಂ .

ಆರಾಧಯಾಮಿ ದೇವೀಂಮೋದಕರೀಂ ..ಪಲ್ಲವಿ..

ಭೂಷಿರಾಧೀಶ್ವರೀಂ ವಿಶ್ವಸುಂದರೀಂ
ಕಾರುಣ್ಯಸಾಗರೀಂ ಗೀತಸುಧಾಧರೀಂ .

ರಾಜೀವ ನಯನಾಂ ರಾಜೀವವದನಾಂ
ರಾಜೀವಚರಣಾಂ ಧ್ಯಾಯಾಮಿ ಅನುಕ್ಷಣಂ .. 1..

ಮಧುರ ಸದ್ಭಕ್ತಿಲಾಸ್ಯ ರಂಜನೀಂ
ಯೋಗೀಶ ಸಮದರ್ಶಿ ಸಂಪೋಷಿಣೀಂ .

ಸುಪ್ತ ಪ್ರತಿಭಾಶುಜಾಗರಿಣೀಂ
ಗುಪ್ತಗಾಮಿನೀಂ ಕುಂಡಲಿನೀಂ .. 2..

3. “ಇ”ಕಾರ ಗೀತಂ .

ಇಂದುಶೇಖರ ಪರಮಪ್ರಿಯ ಸಖೀ .
ಕನ್ಯಾಕುಮಾರಿ ಸ್ವಾಂತಃಸುಖೀ ..ಪಲ್ಲವಿ..

ಉಪಾಸಿತ ಬ್ರಹ್ಮದೇವದತ್ತವರಃ
ತಪೋನಿಷ್ಠ ಮದೋನ್ಮತ್ತ ಬಾಣಾಸುರಃ .
ಅನಿಮಿಷಋಷಿಸಾಧುಸಂತ ಹಿಂಸಕಃ
ತಸ್ಯ ವಧಾರ್ಥಮವತಾರಿಣಿ .. 1..

ಭೂಷಿರಮಂದಿರ ಲೋಕೈಕಸುಂದರಿ
ಶಿರೀಷಸುಮೋಪಮ ಶರೀರಧರಿ .

ಪರಾವಿದ್ಯಾ ಪಯೋನಿಧೀಶ್ವರಿ
ಭ್ರಾಂತಿಮೋಹಹರಿ ಗೀತಸುಧಾಧರಿ .. 2..

4. “ಈ”ಕಾರ ಗೀತಂ .

ಈಪ್ಸಿತಪ್ರಪೂರಿಣಿ ಪರಾಂಬಿಕೇ .
ಹೇ ಕನ್ಯಾಕುಮಾರಿ ಭವತಾರಕೇ ..ಪಲ್ಲವಿ..

ಸುಧಾವಲ್ಲಿ ಉಪನಿಷದ್ಗೋಚರೇ
ಅಸದೃಶ ದೀಪ್ತಿಯುತೇ ಸಾಕಾರೇ .
ಯೋಗಸೇವಾಸಂಪ್ರೀತೇ ರುಚಿರೇ
ತ್ಯಾಗಯೋಗೋಪಾಸಿತೇ ಮಧುರೇ .. 1..
ವರದಮುದ್ರಾಯುತೇ ಹರಭಾಮಿನಿ
ಷಣ್ಮುಖಗಜಮುಖ ಮಾತೇ ರಂಜನಿ .

ರಸಿಕಸುಜನ ಮಾನಸಾಹ್ಲಾದಿನಿ
ಧಾರಣಾಬಲಂಯಚ್ಛ ಗೀತಸುಧಾವನಿ .. 2..

5. “ಉ”ಕಾರ ಗೀತಂ .

ಉಪನಿಷತ್ಸಾಗರೇ ಮಮ ನಾವಿಕಾ ಭವ .

ಕನ್ಯಾಕುಮಾರಿ ಜ್ಞಾನಪ್ರದಾ ಭವ ..ಪಲ್ಲವಿ..

ಚಂದ್ರಶೇಖರೇ ಲಲಿತೇ ಕಲ್ಪವಲ್ಲಿ
ಚಂದ್ರಶೇಖರಸಖಿ ಅಮೃತವಲ್ಲಿ .
ಜಮದಗ್ನಿನಂದನ ಪ್ರತಿಷ್ಠಿತೇ
ಜೀವಸಂಸ್ಕರಣ ಕಾರ್ಯನಿರತೇ .. 1..

ಚಿದ್ಪಾವಕಸಂಭೂತೇ ಸುಚರಿತೇ
ಭ್ರಾಮರೀಗುಹ ನಿವಾಸಿತೇ ಗಾನರತೇ .
ಮುಕ್ತಿದಾತೇ ದೇವಕಾರ್ಯಸದಾರತೇ
ಹಿಮಾದ್ರಿಸಂಜಾತೇ ಗೀತಸುಧಾಶ್ರಿತೇ .. 2..

6. “ಊ”ಕಾರ ಗೀತಂ .

ಊರ್ಧ್ವಗತಿಪ್ರಿಯಂ ಮಾಂ ಪಾಲಯ .

ಸನ್ಮತಿಂ ದತ್ವಾ ಮಾಂ ಪರಿಪಾಲಯ ..ಪಲ್ಲವಿ..

ಸತ್ಯಾಸತ್ಯಭೇದ ಜ್ಞಾನಂಯಚ್ಛ
ಸುಖದುಃಖದರ್ಶನೇ ಸಮತಾಂ ಪ್ರಯಚ್ಛ .
ಋತಶಕ್ತಿ ಜಯಮೇಕಮಾತ್ಮದರ್ಶನಂ
ಇತಿ ಮಾಂ ಬೋಧಯ ಕನ್ಯಾಕುಮಾರಿ .. 1..

ಚಿದಾಕಾಶಾಂತರೇ ಸಾಕ್ಷಿಣಿ ಪೋಷಯ
ಮೂರ್ಖದಾಸ ಗುರುಹೃದಯೇ ಮಾಂ ಸ್ಥಾಪಯ .

ಅವಿದ್ಯಾ ಬಾಣಾಸುರಸೂದನೀ ಭವ
ಶ್ರಿತರಕ್ಷಿಣಿ ಗೀತಸುಧಾವನೀ ಭವ .. 2..

7. “ಋ”ಕಾರ ಗೀತಂ .

ಋಗ್ವೇದಾದಿ ಚತೂರ್ವೇದಾರ್ಥ ದಿಪಿಕೇ .
ಕನ್ಯಾಕುಮಾರಿ ಸುಜ್ಞಾನಚಂದ್ರಿಕೇ ..ಪಲ್ಲವಿ..

ಅಪೌರುಷೇಯ ವೇದವಾಙ್ಮಯಸಾರೇ
ಶೃತಿಸ್ಮೃತಿ ಸಂಪೂಜಿತೇ ರುಚಿರೇ .
ಆಗಮ ಷಡ್ದರ್ಶನ ಗೀತಾಸದ್ದರ್ಶಿತೇ
ಪುರಾಣೋಪಪುರಾಣ ಸುವರ್ಣಿತೇ .. 1..
ವಿಶ್ವವ್ಯಾಪಕ ಭಾಷಾಂತರ್ಯಾಮಿನಿ
ವಿಸ್ಮಯರೀತ್ಯಾ ಭಾವಾಂತರ್ಗಾಮಿನಿ .

ವಿಚಾರ ವಿಶ್ಲೇಷಣ ವಿಧಿನಿರೂಪಿಣಿ
ಕನ್ಯಾಕುಮಾರಿ ಗೀತಸುಧಾವನಿ .. 2..

8. “ಋ”ಕಾರ ಗೀತಂ .

ಋ ಇತ್ಯಷ್ಟಮಾಕ್ಷರ ವಿರಾಜಿತೇ .

ಋಷಿಸಂಪ್ರದಾಯ ರಕ್ಷಣ ನಿರತೇ ..ಪಲ್ಲವಿ..

ಮನನಮಂಥನ ಚಿಂತನಕಾರಿಣಿ
ಸ್ಫುರಣಸೃಜನ ಕಲ್ಪನೋದ್ದೀಪಿನಿ .

ಕನ್ಯಾಕುಮಾರಿ ಪಂಚಕೋಶವ್ಯಾಪಿನಿ
ಭೂಷಿರಜನನಿ ಗೀತಸುಧಾವನಿ .. 1..

ಸಮ್ಯಗ್ದರ್ಶಿಕೃತ ಗ್ರಂಥಸಾರೇ
ಸಮ್ಯಗ್ಜ್ಜ್ಞಾನಪ್ರದೇ ಸಾಕಾರೇ .
ನಿರಾಕಾರೇ ನಿರ್ವಿಕಾರೇ
ನಿರ್ಮಮಸ್ಯ ಹೃದ್ಗುಹ ಗೋಚರೇ .. 2..

9. “ಏ”ಕಾರ ಗೀತಂ .

ಏಕೈಕ ಪರತತ್ತ್ವರೂಪಿಣಿ .

ಅದ್ವಿತೀಯ ಪ್ರಕೃತಿರೂಪಿಣಿ ..ಪಲ್ಲವಿ..

ಸರ್ವಯಂತ್ರರೂಪಿಣಿ ಸರ್ವಮಂತ್ರಜನನಿ
ಸರ್ವತಂತ್ರಕಾರಿಣಿ ಸರ್ವಶಕ್ತಿದಾಯಿನಿ .

ಜನನಮರಣ ಚಕ್ರಸಂಚಾಲಿನಿ
ದೇಶಕಾಲ ದಿಕ್ಕಾರಣಿ .. 1..

ಅಪ್ರಮೇಯೇ ಸದಯೇ ಸರಸವತಿ
ಅನಿರ್ವಚನೀಯೇ ಅಮೇಯೇ ಭಗವತಿ .

ನಿತ್ಯಶುದ್ಧ ಬುದ್ಧಮುಕ್ತರೂಪಿಣಿ ರಾಗಿಣಿ
ಸಚ್ಚಿದಾನಂದ ರೂಪಿಣಿ ಸರೋಜಿನಿ .. 2..

10. “ಐ”ಕಾ ಗೀತಂ .

ಐಹಿಕಮೋದಾಕರ್ಷಣ ವಶೋಽ ಹಂ .

ಮೋಘಾಶೋಽಹಂ ಸತ್ಯವಿಮುಖೋಽಹಂ ..ಪಲ್ಲವಿ..

ವಹಮಮಯೋಗಕ್ಷೇಮಂ ಭವಾನಿ
ದೇವಿ ಕನ್ಯಾಕುಮಾರಿ ಶ್ರಿತಪಾವನಿ .

ಬಾಲದಿನಕರಕೋಟಿ ಪ್ರಭಾಸಂಯುತೇ
ಬಾಣಾಸುರಾಸುಹರಣ ರಂಜಿತೇ ವಿಜಿತೇ .. 1..
ಪಂಚಶರಹರ ಶಿವಾರ್ಧಾಂಗಿನಿ
ಪಂಚಭೂತಾತ್ಮಕ ಜಗದ್ರಕ್ಷಿಣಿ .

ಪಂಚಕ್ಲೇಶ ಹಾರಿಣಿ ಪ್ರಮೋದಿನಿ
ಪಂಚಕೋಶವ್ಯಾಪಿನಿ ಗೀತಸುಧಾವನಿ .. 2..

11. “ಓ”ಕಾರ ಗೀತಂ .

ಓಜಸ್ವಿನಿ ಚಂದ್ರಭಾನುನಯನೇ .
ಕನ್ಯಾಕುಮಾರಿ ಭೂಷಿರಸದನೇ ..ಪಲ್ಲವಿ ..

ಸುರವಂಶಾರಿಕುಲ ವಿಧ್ವಂಸಿನಿ
ಮುನಿಯತಿಗುರುಬುಧ ಧ್ಯೇಯಪಾಲಿನಿ .

ಜೀವಕೋಟಿ ಪ್ರಾಣಪೋಷಿಣಿ ಕನ್ಯೇ
ಪೂರ್ಣಸುಧಾಂಶುಮುಖಿ ಆರಾಧ್ಯೇ .. 1..
ಪಾಲಯಮಾಂ ಸದಾ ಪರಮಜ್ಞೇಯೇ
ಪರಿವರ್ತಯಮಾಂ ಪರಮಧ್ಯೇಯೇ .
ಛಿನ್ನಸಂಶಯಮೋದಪ್ರದಾಯಿನಿ
ಷಡ್ವೈರಿ ದೂರಿಣಿ ಗೀತಸುಧಾವನಿ .. 2..

12. “ಔ”ಕಾರ ಗೀತಂ .

ಔನ್ನತ್ಯ ವಿತ್ತಾರ್ಜನ ವಿಧಾನಂ .

ಬೋಧಯಾಂಬಿಕೇ ಮೇ ಅನುದಿನಂ ..ಪಲ್ಲವಿ..

ಜ್ಞಾನಭಿಕ್ಷಾಂ ದೇಹಿ ಭವತಿ
ಕನ್ಯಾಕುಮಾರಿ ಹೇ ಅಂಬೇ ಭಗವತಿ .

ತ್ವಮೇವ ಮಾತೇ ಭವತಾರಿಣಿ
ತ್ವಮೇವ ತ್ರಾತೇ ಭೀತಿನಾಶಿನಿ .. 1..

ಷಟ್ಚಕ್ರೋದ್ದೀಪಿನ ದೀಪ್ತಿಮಣಿ
ಗೀತಸುಧಾವನಿ ಶ್ರಿತಚಿಂತಾಮಣಿ .

ಸಾಧನರತ ಸಾಫಲ್ಯದಾಯಿನಿ
ಪ್ರಸನ್ನಮನಸ್ಕ ಪ್ರಮೋದಿನಿ .. 2..

13. “ಅಂ”ಕಾರ ಗೀತಂ .

ಅಂಬುಧಿತ್ರಯ ಸಂಗಮತಟಾಲಯೇ .
ಅಂಬುಜಪದದ್ವಯೇಯಶೋದಯೇ ..ಪಲ್ಲವಿ..

ಋಷಿಮುನಿ ದಿವಿಜೇಂದ್ರ ಪ್ರಾರ್ಥಿತ ಜನನಿ

ಕನ್ಯಾಕುಮಾರಿ ರೂಪಾವತಾರಿಣಿ .

ದೈತ್ಯರಾಜ ಬಾಣಾಸುರಸೂದನಿ
ಶುಭಸಂದಾಯಿನಿ ಗೀತಸುಧಾವನಿ .. 1..

ಕಾಂತಿಪೂರ್ಣ ನಾಸಾಭರಣಧರಿ
ಕಾರೂಣ್ಯಪೂರ್ಣೇ ಗೋವಿಂದಸೋದರಿ .

ಆಪಾದಮಸ್ತಕ ನಯನಪ್ರಿಯೇ
ಆಜೀವಪರ್ಯಂತ ಜೀವಾಶ್ರಯೇ.. 2..

14. “ಅಃ”ಕಾರ ಗೀತಂ .

ಆಹ್ಲಾದದಾಯಿನಿ ಪರಾಂಬಿಕೇ .
ಧರ್ಮಾರ್ಥ ಕಾಮಪ್ರದಾಯಿಕೇ ..ಪಲ್ಲವಿ..

ನವರಸಲಾಸ್ಯ ನಿರತೇ ಶ್ರೀಲಲೀತೇ
ನವಕಾಂತಿ ಲಾವಣ್ಯ ಸೌಂದರ್ಯಯುತೇ .
ಪರಮಾದ್ಭುತಂ ತವ ಲೋಕರಕ್ಷಣಂ
ಕಲ್ಪನಾತೀತಂ ತವ ಜೀವಲಕ್ಷಣಂ .. 1..

ಪರಮ ವಾತ್ಸಲ್ಯಯಿ ಸೃಷ್ಟಿಸಂಚಾಲಿನಿ
ಚಿದಾನಂದಮಯಿ ಸಚ್ಚಿತ್ಸ್ವರೂಪಿಣಿ .

ಅಂಬೋನಿಧಿತ್ರಯ ಸಂಗಮೇಶ್ವರಿ
ಬ್ರಹ್ಮಚಾರಿಣಿ ಗೀತಸುಧೇಶ್ವರಿ .. 2..

15. “ಕ”ಕಾರ ಗೀತಂ .

ಕನ್ಯಾಕುಮಾರಿಯೋಗವಿದ್ಯಾ-
ಪೀಠಾಧೀಶ್ವರಿ ಮಾಮುದ್ಧರ ..ಪಲ್ಲವಿ..

ಅಸ್ಮಾಕಂ ಗುರುಕುಲಂ ಚಿರಕಾಲಂ
ಜ್ಞಾನವಿಜ್ಞಾನಪ್ರದ ಧಾಮಮಸ್ತು .
ಶಮದಮಸಂಪನ್ನ ಸಾಧಕವೃಂದಾ-
ಶ್ರಿತಮಸ್ತುಯೋಗನಂದನಮಸ್ತು .. 1. .
ಓಂಕಾರ ನಾದಾನುಸಂದಾನೇ ಮಮ
ಚಿತ್ತಮಸ್ತು ತಲ್ಲೀನಮಸ್ತು .
ಜ್ಞಾನದೀಪಾಂಕುರಿ ಕುಪಾಸಾಗರಿ
ನಿತ್ಯಶುಭಂಕರಿ ಗೀತಸುಧಾಕರಿ .. 2..

16. “ಖ”ಕಾರ ಗೀತಂ .

ಖಗರಾಜವಾಹನ ಪ್ರಿಯಸೋದರಿ .

ವರದಮುದ್ರಾಧರಿ ಕನ್ಯಾಕುಮಾರಿ ..ಪಲ್ಲವಿ..

ಕಾಂಚನ ಕಂಕಣ ನೂಪುರಭೂಷಿತೇ
ನವರತ್ನ ಕಿರೀಟ ಹಾರವಿರಾಜಿತೇ .
ತ್ರಿತಾಪತ್ರಸ್ತ ಭಕ್ತಸಂರಕ್ಷಿಣಿ
ತ್ರಿಲೋಕಪಾಲಿನಿ ಮೂರ್ಖದಾಸ ಜನನಿ .. 1..

ಜಪಮಾಲಾಧರಿ ಭೂಷಿರೇಶ್ವರಿ
ಶಿಷ್ಟಶುಭಂಕರಿ ದುಷ್ಟಭಯಂಕರಿ .

ಕಾಯವಾಝ್ಮನೋಬಲಂ ಪ್ರಸಾದಯ
ಗೀತಸುಧಾವನಿಯೋಗಪಥಂ ಗಮಯ .. 2..

17. “ಗ”ಕಾರ ಗೀತಂ .

ಗುರುಹೃದಯಾಂತರ್ ದೀಪ್ತಿ ಪ್ರಸಾರಿಣಿ
ಪರಮಗುರುರೂಪಿಣಿ ತ್ರಿಲೋಚನಿ ..ಪಲ್ಲವಿ..

ಜೀವನಶಾಸ್ತ್ರಜ್ಞಾನ ಪ್ರಬೋಧೀನಿ
ಜೀವರಹಸ್ಯ ವಿಜ್ಞಾನ ಪ್ರಕಾಶಿನಿ .

ಧಾರಣಧ್ಯಾನರತ ಮಾರ್ಗದರ್ಶಿನಿ
ಸಮಾಧಿಲೀನ ಜ್ಞೇಯಾಕಾರಿಣಿ .. 1..

ಕಾಮ್ಯಕರ್ಮರಹಿತೋ ನಿಜಗುರುರೂಪಃ
ದೇಹಭಾವವರ್ಜಿತೋ ಸದ್ಗುರುರೂಪಃ .
ದಕ್ಷಿಣಾಮೂರ್ತಿಗುರು ಪ್ರಿಯರಮಣಿ
ಗುರುಸ್ಕಂದಜನನಿ ಗೀತಸುಧಾವನಿ .. 2..

18. “ಘ”ಕಾರ ಗೀತಂ .

ಘನಹಿಮಶೈಲೇಂದ್ರ ಸುಕುಮಾರಿ
ನಿಚೋಲಾಂಚಲಧರಿ ಕನ್ಯಾಕುಮಾರಿ ..ಪಲ್ಲವಿ..

ಭಕ್ತಕೋಟಿಪೂಜಿತೇ ಅಪರಾಜಿತೇ
ಕೃತಕೃತ್ಯಯೋಗಿ ಪರಾಭಕ್ತಿಜಿತೇ .
ಧರ್ಮನಾರೀಪೀಠ ಚಕ್ರವರ್ತಿನಿ

ಮತವರ್ಣ ಜಾತಿಕುಲ ಮೈತ್ರಿಮೋದಿನಿ .. 1..

ಸಂಸ್ಕೃತಿರಕ್ಷಣ ತತ್ಪರರಕ್ಷಿಣಿ
ಪ್ರಕೃತಿವಿಕೋಪ ಪರಿಣಾಮಸಾಕ್ಷಿಣಿ .

ವಿಕೃತಭಾವವಶ ದುಷ್ಟಧ್ವಂಸಿನಿ
ಗೀತಸುಧಾವನಿ ಶಿಷ್ಟಪಾಲಿನಿ .. 2..

19.ವಾ“ಙ”ಕಾರ ಗೀತಂ .

ವಾಙ್ಮಯ ಸಾಮ್ರಾಜ್ಯ ಚಕ್ರವರ್ತಿನಿ .

ಸಾಹಿತ್ಯ ಸಂಗೀತಾಮೃತ ವಾಹಿನಿ ..ಪಲ್ಲವಿ..

ಅಕ್ಷರಮಾಲಾಧಾರಿಣಿ ಶಾಂಭವಿ
ಸಪ್ತಸ್ವರ ವಜ್ರಹಾರಧರಿ ದೇವಿ .

ಅನಿಮಿಷವೈರಿಸಮೂಹ ಸೂದನಿ
ಕನ್ಯಾಕುಮಾರಿ ತ್ರಿಶರಧಿ ತಟವಾಸಿನಿ .. 1..

ಅಣುರೇಣುತೃಣಕಾಷ್ಠ ವ್ಯಾಪಿನಿ
ಜೀವಕೋಟಿಸ್ಪಂದನ ಶಕ್ತಿಸಂಚಾಲಿನಿ .

ಸಮಸ್ತ ಬ್ರಹ್ಮಂಡ ಭಾಂಡೋದರಿ
ಜ್ಯೋತಿರ್ಗಮಯ ಗೀತಸುಧಾಧರಿ. .. 2..

20. “ಚ”ಕಾರ ಗೀತಂ .

ಚಂದ್ರಮುಖೀ ಶ್ರೀ ಕನ್ಯಾಕುಮಾರೀ .
ಚಂದ್ರಶೇಖರಸಖೀ ಅವತು ಮಾಂ ..ಪಲ್ಲವಿ..

ರಮ್ಯ ನಿಚೋಲಾಂಚಲ ಧಾರಿಣೀ
ನವ್ಯ ಲಲಾಟಿಕಾ ಕಂಕಣಭೂಷಿಣೀ .
ಅಸಮಾದ್ಭುತ ದಿವ್ಯಕಾಂತಾಮಣೀ
ಅನುಪಮ ಸುಚರಿತಾ ಅವತು ಮಾಂ .. 1..

ರತ್ನತಾಟಂಕಯುಗಲ ಶೋಭಿನೀ
ಸ್ವರ್ಣನೂಪುರಧರೀ ಗೀತಸುಧಾವನೀ .
ಓಷ್ಟರಾಗರಹಿತಾಪಿ ಅರುಣಾಧರಾ
ಚಂದನರಹಿತಾಪಿ ಸುಗಂಧಪ್ರಸಾರಾ. .. 2..

21. “ಛ”ಕಾರ ಗೀತಂ .

ಛಾಯಾವತ್ಮಮ ಚಿತ್ತಮಸ್ತು ವಿಧೇಯಂ .

ಮಾಯಾವಶ ಮಮ ಜೀವಮಸ್ತು ನಿರಾಮಯಂಂ ..ಪಲ್ಲವಿ..

ಕಾಲಚಕ್ರೇ ಮಮ ಕಾಯಮಸ್ತಿ ವಿಕಾರಮಯಂ
ಕರ್ಮಚಕ್ರೇ ಮಮ ಚಿತ್ತಮಸ್ತಿ ಸಂಸ್ಕಾರಮಯಂ .

ಕಥಮಸ್ತಿ ಮಮ ಚಿತ್ತವೃತ್ತಿನಿರೋಧಃ
ಕದಾಸ್ತಿ ಮಯಿಯೋಗಾನುಶಾಸನಂ .. 1..

ಸಹಸ್ರ ಸಹಸ್ರ ಶಾಸ್ತ್ರಪ್ರಮಾಣ
ಗ್ರಹಣ ಗಮನವಿಧಾನಂ ನ ಜಾನಾಮಿ .

ಅಂತರ್ಗುರುಮಾತೇ ಕನ್ಯಾಕುಮಾರಿ
ಗೀತಸುಧಾವನಿ ನಿತ್ಯಶುಭಂಕರಿ .. 2..

22. “ಜ”ಕಾರ ಗೀತಂ .

ಜೀವಜಗತ್ಪಾವನಿ ಸಿದ್ಧಿಪ್ರದೇ
ಜಿತಮಾನಸವರಪ್ರದೇ ಸುಪ್ರದೇ ..ಪಲ್ಲವಿ..

ಕನ್ಯಾಕುಮಾರಿಯೋಗಿದರ್ಶಿತೇ
ಕನ್ಯಾಕುಮಾರಿ ಭೂಷಿರಮಾತೇ .
ಅಂಬುರಾಶಿ ತರಂಗ ನಾಟ್ಯನಿರತೇ
ಅಂಬೋನಿಧಿಘೋಷ ಮಂತ್ರಪ್ರೀತೇ .. 1..
ಲೋಕಸಂಗ್ರಹಕರ್ಮೇ ನಿತ್ಯಾಶ್ರಿತೇ
ಲೋಕತ್ರಯತ್ರಾತೇ ಮಂದಸ್ಮಿತೇ .
ಬ್ರಹ್ಮಚಾರಿಣಿ ಗೀತಸುಧಾವನಿ
ಸುಚೀಂದ್ರನಾಥ ಶಿವಾರ್ಧಾಂಗಿನಿ .. 2..

23. “ಝ”ಕಾರ ಗೀತಂ .

ಝಂಕಾರಿಣಿಧರ ಪರಮಾಪ್ತಭಾಮಿನಿ .

ಹ್ರೀಂಬೀಜಾಕ್ಷರ ಶಕ್ತಿಸ್ವರೂಪಿಣಿ ..ಪಲ್ಲವಿ..

ಭುವನಸಮ್ಮೋಹಿನಿ ಅಬ್ಧಿನಂದನಮುಖಿ
ಹರಶಿರಶೋಭಿನಿ ಗಂಗಾ ನಿತ್ಯಸಖಿ .

ಸೌಗಂಧಿಕಾ ಚಂಪಕಾ ಮಲ್ಲಿಕಾ
ರಜನೀಗಂಧ ಮಾಲತೀ ರಸಿಕಾ .. 1..

ಪನಸ ನಾರಿಕೇಲ ದಾಡಿಮ ಜಂಬೂ
ಆಮ್ರಕದಲೀ ದ್ರಾಕ್ಷಾನಿ ಖಾದಯ .

ಭಕ್ಷ್ಯ ಭೋಜ್ಯ ಲೇಹ್ಯಚೋಷ್ಯಾನಿ
ಸ್ವೀಕುರು ಶಂಕುರು ಭುವನೈಕಗುರುಜನನಿ .. 2..

ತವ ದೃಷ್ಟಿಮಾತ್ರೇಣ ಕನ್ಯಾಕುಮಾರಿ
ಸರ್ವಂ ಪಾವನಮಸ್ತಿ ಗಂಗಾಮೈತ್ರಿಧರಿ .

ತವ ಸ್ಪರ್ಶಮಾತ್ರೇಣ ಹೇ ಮಾಹೇಶ್ವರಿ
ಸರ್ವಮಮೃತಮಸ್ತಿ ಗೀತಸುಧಾಕರಿ .. 3..

24.ಜ“ಞ”ಜ್ಞಕಾರ ಗೀತಂ .

ಜ್ಞಾನಜಲಧಿ ಸ್ನಾನೇ ಖೇಲ ಮಾನಸ .

ಕನ್ಯಾಕುಮಾರಿ ಧ್ಯಾನೇ ರಮಯ ..ಪಲ್ಲವಿ..

ಆಕಾಶ ವಾಯು ವಹ್ನಿ ಜಲ ಧರಾ-
ಮಯಪ್ರಪಂಚೇ ದೇವೀಂ ಭಾವಯ .

ಸತ್ವರಜಸ್ತಮೋ ಗುಣತ್ರಯ
ಕರ್ಮಕ್ಷೇತ್ರೇ ಗೀತಸುಧಾಮಾಸ್ವಾದಯ .. 1..

ತತ್ತ್ವ ನವರತ್ನಾನಿ ಅನ್ವೇಷಯ
ಆತ್ಮಪರಮಾತ್ಮ ಸಂಗಮೇಮೋದಯ .

ಧ್ಯಾತೃ ಧ್ಯಾನ ಧ್ಯೇಯ ಭೇದಮಸ್ತು ಲೀನಂ
ಜ್ಞಾತೃ ಜ್ಞಾನ ಜ್ಞೇಯಭೇದಮಸ್ತು ವಿಲೀನಂ .. 2..

25. “ಟ”ಕಾರ ಗೀತಂ .

ಟೀಕಾಕಾರ ವರ್ಣಿತ ಸರ್ವಶಕ್ತಿಧರಿ .

ಸರ್ವರೂಪಧರಿ ಕನ್ಯಾಕುಮಾರಿ ..ಪಲ್ಲವಿ..

ಕಲ್ಪತರುಸದೃಶ ಚರಣಸರೋಜಿನಿ
ಕಲ್ಪನಾತೀತ ಲೀಲಾವಿಲಾಸಿನಿ .

ಯೋಗಮಾರ್ಗಗಾಮೀ ಸಂಚಾಲಿನಿ
ಭಕ್ತಹೃದಯಾಲಯೇ ವಿರಾಜಿನಿ .. 1..

ಚಿಚ್ಛಕ್ತಿರೂಪಿಣಿ ಚಿದಾನಂದದಾಯಿನಿ
ಭ್ರಾಮರೀ ಗುಹಾಂತರ್ನಿವಾಸಿನಿ .

ಸುಗಂಧಿನಿ ಸುಕೇಶಿನಿ ಸುವಾಸಿನಿ

ಶ್ರೀಕಾಂತಭಗಿನಿ ಗೀತಸುಧಾವನಿ .. 2..

26.ಪಾ“ಠ”ಕಾರ ಗೀತಂ .

ಪಾಠಪ್ರವಚನೇ ಮಾಂ ಚತುರಂ ಕುರು .
ಪತಿತಪಾವನಿ ಮಾಂ ಸ್ಥಿರಚಿತ್ತಂ ಕುರು ..ಪಲ್ಲವಿ..

ಕ್ಷಮಾಕವಚದೇ ಸುಗುಣಪ್ರದೇ
ಪರಿಪಾಲಯಮಾಂ ಆಶುವರಪ್ರದೇ .
ಭೂಷಿರಾಲಯಸ್ಥಿತೇ ಕನ್ಯಾಕುಮಾರಿ
ಸಾಧಕವಿನುತೇ ಭುವನೇಶ್ವರಿ .. 1..

ಕೌಮಾರಿ ಸದ್ಭಾವಸಂಜೀವಿನಿ
ಮಾಹೇಶ್ವರಿ ಶಶಿಶೇಖರ ರಮಣಿ .

ಸುರವೈರಿದಮನಿ ದುರಿತವಿದೂರಿಣಿ
ಚಿದಾನಂದರೂಪಿಣಿ ಗೀತಸುಧಾವನಿ .. 2..

27. “ಡ”ಕಾರ ಗೀತಂ .

ಡಮರುಪಾಣಿಸತಿ ಕನ್ಯಾಕುಮಾರಿ .

ಡಮರುನಿನಾದಪ್ರಿಯೇ ಭುವನೇಶ್ವರಿ ..ಪಲ್ಲವಿ..

ನಿರಾಲಂಬ ಪ್ರಮೋದಪ್ರದೇ
ನಿರತಿಶಯ ದಿವ್ಯಜ್ಞಾನಪ್ರದೇ .
ದೇಹಕರಣಕೃತ ಕರ್ಮಸುಫಲದೇ
ಮನೋಮತಿಚಿತ್ತಾರಾಧನ ಬಲದೇ. .. 1..
ತ್ರಿಪುರಸುಂದರಿ ದೇವಿ ತ್ರ್ಯಕ್ಷರಿ
ತ್ರಿಗುಣಲಾಸ್ಯಕರಿ ಪಂಚದಶಾಕ್ಷರಿ .

ತ್ರಿದೇವಿಶಕ್ತಿಧರಿ ಗೀತಸುಧಾಧರಿ
ತಪ್ತಹೃದಯ ಸುಖಕರಿ ನಿರ್ಭಯಕರಿ .. 2..

28. “ಢ”ಕಾರ ಗೀತಂ .

ಢಕ್ಕಾವಾದನ ವಿಶಾರದರಾಣಿ .

ದಿವ್ಯಜ್ಞಾನದಾಯಿನಿ ಲೋಕಜನನಿ ..ಪಲ್ಲವಿ..

ತ್ರಿಪುರವಾಸಿನಿ ಷಡ್ವೈರಿದಮನಿ
ತ್ರಿಗುಣನಿಯಂತ್ರಿಣಿ ಗೀತಸುಧಾವನಿ .

kanyAkumArivarNAdyAkSharagItAnjaliH.pdf 11



ದೇವೀ ಕನ್ಯಾಕುಮಾರಿ ವರ್ಣಾದ್ಯಾಕ್ಷರ ಗೀತಾಂಜಲಿಃ

ಚಪಲಚಿತ್ತ ದೋಷಾಪಹಾರಿಣಿ
ಛಿನ್ನಸಂಶಯಮೋದಪ್ರದಾಯಿನಿ. .. 1..
ಭಕ್ತಿಮಾಧುರ್ಯರತೇ ಶ್ರೀ ಲಲಿತೇ
ದಾಸೋಽಹಂಭಾವ ಸಂಪ್ರೀತೇ .
ಸೋಽಹಮನುಭಾವ ಸ್ಥಿತಿದಾತೇ
ಕನ್ಯಾಕುಮಾರಿ ಚಿದಗ್ನಿಭೂತೇ .. 2..

29.ಅ“ಣ”ಕಾರ ಗೀತಂ .

ಅಣುಕೋಟಿ ಸಹಸ್ರಚಲನಕರಿ .

ಅಷ್ಟಸಿದ್ಧೀಶ್ವರಿ ಕನ್ಯಾಕುಮಾರಿ ..ಪಲ್ಲವಿ..

ಅವಿದ್ಯಾಂಧಕಾರ ವಾರಿಣಿ
ಅಸ್ಮಿತಾ ಮೇಘಾವರಣ ದೂರಿಣಿ .

ರಾಗದ್ವೇಷಮಯ ಬಂಧಮೋಚನಿ
ಅಭಿನಿವೇಶ ಕ್ಲೇಶಾಶುರಾಗಿಣಿ .. 1..

ಭಕ್ತಿಸುಖಾಸ್ವಾದನೇ ಕಂಪನಂ
ನಾಮಸ್ಮರಣಹ್ಲಾದೇ ರೋಮಾಂಚನಂ .

ಭಕ್ತಿಪಾರವಶ್ಯೇ ಗದ್ಗದಕಂಠಂ
ದೇಹಿ ಮೇ ಅಶ್ರು ಸ್ವೇದಂ ಗೀತಸುಧಾವನಿ .. 2..

ತವ ಧ್ಯಾನ ತನ್ಮಯತಾಯಚ್ಛತು ವೈವರ್ಣ್ಯಂ
ತವ ಜ್ಞಾನಲೀನತಾ ಕರೋತು ಮಾಂ ಸ್ತಬ್ಧಂ .

ತವ ಸಾಕ್ಷಾತ್ಕಾರೇ ಅಸ್ತು ಮಮ ಪ್ರಲಯಂ
ಗೀತಸುಧಾವನಿ ವಹಮಮಯೋಗಕ್ಷೇಮಂ .. 3..

30. “ತ”ಕಾರ ಗೀತಂ .

ತಪೋವ್ರತೇ ವರದಮುದ್ರಾಯುತೇ
ಕನ್ಯಾಕುಮಾರಿ ಜಪಮಾಲಾ ಸಹಿತೇ ..ಪಲ್ಲವಿ..

ಸರ್ವಯಂತ್ರಾತ್ಮಿಕೇ ಸರ್ವತಂತ್ರಾತ್ಮಿಕೇ
ಸರ್ವ ಮಂತ್ರಾತ್ಮಿಕೇ ಸರ್ವಾನುಶಾಸಕೇ .
ಸ್ಥಾವರಜಂಗಮ ಭೇದರಹಿತೇ
ಪ್ರಾಣಶಕ್ತಿಸಂಚಾಲಿನಿ ಜೀವಹಿತೇ .. 1..
ದೃಶ್ಯ ವಿಶ್ವಾಂತರೇ ಪಂಚಭೂತರೂಪಿಣಿ

ಅದೃಶ್ಯಾವಸ್ಥೇ ಪಂಚತನ್ಮಾತ್ರಾಜನನಿ .

ಯುಗಯುಗಾಂತರ್ಸ್ಥಿತೇ.ಭೂಷಿರೇಶ್ವರಿ
ಪಂಚಬಾಣಾರಿಪ್ರಿಯೇ ಗೀತಸುಧೇಶ್ವರಿ .. 2..

31. ರ“ಥ”ಕಾರ ಗೀತಂ .

ರಥೋಪಮ ಕಾಯಸ್ಯ ಸಾರಥಿ ತ್ವಂ .

ಜ್ಞೇಯೇ ಹಿ ತ್ವಂ ಧ್ಯೇಯೇಽಪಿ ತ್ವಂ ..ಪಲ್ಲವಿ..

ಮನೋಪ್ರಗ್ರಹ ನಿಯಂತ್ರಕಃ ನಾಹಂ
ವಶಹೀನಕರಣಹಯಾದಾಸೋಽಹಂ .

ಮನಸ್ಸಾಕ್ಷಿ ಘಂಟಾನಾದತನ್ಮಯೀ
ಶಮದಮಬಲಂ ಪ್ರದ ಮೇ ಚಿನ್ಮಯೀ .. 1..
ಬಾಲೇ ವಿಮಲೇ ಜ್ಞಾನದೀಪ ಸ್ಥಾಪಿನಿ
ಆಶ್ರಿತವತ್ಸಲೇ ನಿಷ್ಠೋದ್ದೀಪಿನಿ .

ಕನ್ಯಾಕುಮಾರಿ ಅಬ್ದಿನಂದನಮುಖಿ
ತ್ರಿಭುವನಸುಂದರಿ.ನಿತ್ಯಗಂಗಾಸಖಿ .. 2..

32. “ದ”ಕಾರ ಗೀತಂ .

ದಿವ್ಯಜ್ಞಾನದಾತೇ ಭಜನಸುಧಾಪ್ರೀತೇ .
ದೇಹಕರಣ ವಾಙ್ಮನೋಬಲ ಪ್ರದಾತೇ. ..ಪಲ್ಲವಿ..

ಕನ್ಯಾಕುಮಾರಿ ಸಹಸ್ರಜಿಹ್ವಸ್ತುತಿಪ್ರೀತೇ
ಭೂಷಿರೇಶ್ವರಿ ಸಹಸ್ರನಯನಾರ್ಚಿತೇ .
ಬಾಣಾಸುರವಧಾರ್ಥಂ ಸಂಜಾತೇ
ಕುಶಲಂ ಕುರು ಮೇಯಜ್ಞೋದಿತೇ .. 1..
ಷಟ್ಚಕ್ರೋಪರಿಶೋಭಿನಿಯೋಗಿನಿ
ನವಭಾವ ತರಂಗಿಣಿ ಗೀತಸುಧಾವನಿ .

ಓಂಕಾರ ಬೀಜಾಕ್ಷರಿ ಪಾಹಿ ಮಾಂ
ಹ್ರೀಂಕಾರಬೀಜಾಕ್ಷರಿ ತ್ರಾಹಿ ಮಾಂ .. 2..

33. “ಧ”ಕಾರ ಗೀತಂ .

ಧರ್ಮಪೀಠಾಧ್ಯಕ್ಷಣಿ ತ್ರಿಭುವನ ಜನನಿ .

ದೃಶ್ಯಾದೃಶ್ಯ ಪದಾರ್ಥ ಸಂಪೋಷಿಣಿ ..ಪಲ್ಲವಿ..

ತತ್ತ್ವಮಸಿ ಬೋಧನೇ ಗೋಚರಿ
ಸ್ವಾತ್ಮಸುಖಪ್ರದೇ ಗೀತಸುಧಾಕರಿ .

ಅವಾಝ್ಮಾನಸಗಮ್ಯೇ ಸುಗುಣಸುಧಾಧರಿ
ಆನಂದಮಯಕೋಶ ಧಾಮೇಶ್ವರಿ .. 1..

ಮಹಾವಿಷಾದಭೀರು ಸಂಶ್ರಿತೇ
ಮಹಾಪ್ರಮೋದ ವರದಾನನಿರತೇ .
ದ್ವಂದ್ವತರಂಗಮಯ ಸಾಗರತಾರಿಣಿ
ದ್ವಂದ್ವಾತೀತೇ ಕನ್ಯಾಕುಮಾರಿ ಹರಿಣಿ .. 2..

34. “ನ”ಕಾರ ಗೀತಂ .

ನವತಾರುಣ್ಯಯುತೇ ಅಸಮಲಾವಣ್ಯಯುತೇ .
ಶೃಣು ಮಮ ಭಾವಾನ್ಋಷಿಗಣವಿನುತೇ ..ಪಲ್ಲವಿ..

ಉಕ್ತ್ವಾ ತವ ತತ್ತ್ವವಿಶೇಷ ಪದಾನ್
ಬಧ್ವಾ ಮಾನಸಂ ಹೃಷ್ಯಾಮಿ ಅಂಬಿಕೇ .
ಪೃಷ್ಟ್ವಾ ಪರಿಪ್ರಶ್ನಾನಿ ಗುರೂನ್
ಜ್ಞಾತ್ವಾ ಸತ್ಯತತ್ವಂ ರಾಜಹಂಸಿಕೇ .. 1..
ಶೃತ್ವಾ ತವ ಮಹಿಮಾ ವಿಶೇಷಾನ್
ಸ್ತುತಿರತ್ನ ಭೂಷಣಾನ್ ದತ್ವಾ ಧನ್ಯೋಽಸ್ಮಿ .
ನವರಸಾನುಭವ ರಸತರಂಗಿಣಿ
ಕನ್ಯಾಕುಮಾರಿ ಗೀತಸುಧಾಸ್ವಾದಿನಿ .. 2..

35. “ಪ”ಕಾರ ಗೀತಂ .

ಪ್ರಸೀದ ಪ್ರಸೀದ ಕನ್ಯಾಕುಮಾರಿ .

ಪಾಲಯಮಾಂ ನಿತ್ಯಾನಂದಕರಿ ..ಪಲ್ಲವಿ..

ಪಯೋನಿಧಿಶಯನ ಸುಪ್ರಿಯಭಗಿನಿ
ಭಾಲನಯನಾರ್ಧಾಂಗಿನಿ ಚಿದ್ರೂಪಿಣಿ .

ಬಾಣಾಸುರಸೂದನಿ ಬಾಲಾಮಣಿ
ಶರಣಾಗತಭಕ್ತ ಚಿಂತಾಮಣಿ .. 1..

ವಿದ್ಯುಲ್ಲತಾಸದೃಶಗಾತ್ರಿ
ದಯಾಪೂರ್ಣ ಚಾರುನೇತ್ರಿ .
ಮೌಕ್ತಿಕಹಾರಾಲಂಕೃತ ಕಂಧರೇ

ಗೀತಸುಧಾಧಾರೇ ಮಂದಸ್ಮೇರೇ. .. 2..

36. “ಫ”ಕಾರ ಗೀತಂ .

ಫಲನಿರೀಕ್ಷಣಂ ಮಮ ದೂರೀ ಕುರು .
ಜಲರುಹನಯನೇ ಅರ್ಪಣಂ ಸ್ವೀಕುರು. ..ಪಲ್ಲವಿ..

ಜೀವಭಾವ ಬದ್ಧೋಽಹಂ ಕರ್ಮಚಕ್ರಲೀನಃ
ದ್ವಂದ್ವಭಾವ ಸಹಿತೋಽಹಂಮೋದಹೀನಃ .
ಭಾವಶುದ್ಧಿಂ ಕೃತ್ವಾ ಮನಃಪ್ರಸಾದಂ ದತ್ವಾ
ಪರಾಮೋದಂ ಪ್ರದ ಸ್ತೋತ್ರಂ ಶೃತ್ವಾ .. 1..
ಮೋಹಕ ಸ್ವರ್ಣಾಭರಣಭೂಷಿಣಿ
ಕಾಂತಿಯುತ ನಾಸಾಭರಣ ರಾಜಿನಿ .

ವಿಷಕಂಧರಪ್ರಿಯೇ ವಿನಾಯಕಜನನಿ
ಶ್ರೀಕಾಂತಸೋದರಿ ಗೀತಸುಧಾವನಿ .. 2..

37. “ಬ”ಕಾರ ಗೀತಂ .

ಬ್ರಹ್ಮತತ್ವರೂಪಿಣಿ ಹೇ ಭವಾನಿ .

ಸ್ವರ್ಗಾವನಿಪಾತಾಲ ಸ್ವಾಮಿನಿ ..ಪಲ್ಲವಿ..

ಸಂವಿತ್ಸಾಗರಿ ಬುಧಚಿತ್ತಾಪಹರಿ
ಸಾಧಕಾಭಯಕರಿ ಬಹುರೂಪಧರಿ .

ಧರ್ಮಾಧರ್ಮಾತೀತೇ ಶುಭಚರಿತೇ
ಸಾಗರಲಹರಿ ಸುಘೋಷಸಂಸ್ತುತೇ. .. 1..
ತ್ರಿಗುಣಾತಿತೇ ತ್ರಿದೇಹಸೇವಿತೇ
ತ್ರಿಭುವನಾರಾಧಿತೇ ಉಪಾಸಕದರ್ಶಿತೇ .
ಕ್ಷಮಾಕರಿ ಕೃಪಾಕರಿ ಕೌಮಾರಿ
ಗೀತಸುಧಾಕರಿ ಕನ್ಯಾಕುಮಾರಿ. .. 2..

38. “ಭ”ಕಾರ ಗೀತಂ .

ಭೂಷಿರಮಂದಿರ ನಿಕೇತನೇ .
ಭವಬಂಧಮೋಚನಿಮೋದಸದನೇ. ..ಪಲ್ಲವಿ..

ತ್ರಿತಾಪಹಾರಿಣಿ ಮಂದಸ್ಮಿತೇ
ತ್ರಿನೇತ್ರರಮಣಿ ಗುಹಗಣಪಮಾತೇ .

ತ್ರಿಕಾಲಾಬಾಧಿತೇ ಜಪಮಾಲಾಧಾರಿಣಿ
ತ್ರಿಲೋಕಪಾಲಿನಿ ತ್ರಿಲೋಚನಿ .. 1..

ಪ್ರಪತ್ತಿಪೂರ್ಣ ಕೃಪಾವರ್ಷಿಣಿ
ವಿಕ್ಷಿಪ್ತಚಿತ್ತ ದುರಿತಾಪಹಾರಿಣಿ .

ಹೃಲ್ಲೇಖಾರೂಪಿಣಿ ಸಾಧಕಪಾವನಿ
ಮಮ ಹೃತ್ಖೇಲಿನಿ ಗೀತಸುಧಾವನಿ .. 2..

39. “ಮ”ಕಾರ ಗೀತಂ .

ಮಹಾದೇವಾರ್ಧಾಂಗಿನಿ ಪಾಹಿ ಮಾಂ
ಕನ್ಯಾಕುಮಾರಿ ಗೌರಿ ತ್ರಾಹಿ ಮಾಂ ..ಪಲ್ಲವಿ..

ಸಮುದ್ರೇ ತು ತರಂಗಮಸ್ತಿ
ತರಂಗೇ ನಾಸ್ತಿ ಪಯೋನಿಧಿಃ .
ತವೋದರೇ ಅಹಮಸ್ಮಿ ಭಗವತಿ
ಸರ್ವದಾ ತ್ವಮಸಿ ಮಯಿ ಶಿವಸತಿ .. 1..

ಸಮಷ್ಟಿ ತತ್ತ್ವಜನಿತಃ ವ್ಯಷ್ಟಿಃ
ವ್ಯಷ್ಟಿಃ ಕದಾಪಿ ನಾಸ್ತಿ ಸಮಷ್ಟಿಃ .
ಅಣುಮಹದ್ವ್ಯಾಪಿನಿ ಗೀತಸುಧಾವನಿ
ಅಂಡಪಿಂಡಜನನಿ ಬ್ರಹ್ಮಾಂಡರೂಪಿಣಿ .. 2..

40. “ಯ”ಕಾರ ಗೀತಂ .

ಯೋಗಮಾಯೇ ವಿಷ್ಣುಸಹೋದರಿ .

ಮಮದುರಿತಾನಿ ಹರ ಕನ್ಯಾಕುಮಾರಿ ..ಪಲ್ಲವಿ..

ಶಬ್ದ ಸ್ಪರ್ಶ ರೂಪ ರಸ ಗಂಧ-

ತನ್ಮಾತ್ರಾ ಜನನಿ ಸೃಷ್ಟಿಸಂಪೋಷಿಣಿ .

ಕೈಲಾಸಾಧಿಪ ಮನೋಲ್ಲಾಸಿನಿ
ಮಾತಂಗವದನಸ್ತುತ ಗಿರಿನಂದಿನಿ .. 1..

ಪ್ರಪನ್ನಸಾಧಕ ತೇಜೋವರ್ಧಿನಿ
ಪ್ರೋಲ್ಲಾಸಿನಿ ಸೃಜನಕ್ರೀಡಾರಂಜನಿ .

ಅಬ್ಧಿಘೋಷಶ್ರವಣೇ ಪ್ರಣವದರ್ಶಿನಿ
ಅಕ್ಷಯಶಕ್ತಿವಾಹಿನಿ ಗೀತಸುಧಾವನಿ .. 2..

16 sanskritdocuments.org



ದೇವೀ ಕನ್ಯಾಕುಮಾರಿ ವರ್ಣಾದ್ಯಾಕ್ಷರ ಗೀತಾಂಜಲಿಃ

41. “ರ”ಕಾರ ಗೀತಂ .

ರುಂಡಮಾಲಾಧರಿ.ಈಶ್ವರಿ ಗೌರಿ
ಸುರೇಶ್ವರಿ ಪರಮೇಶ್ವರಿ ಕನ್ಯಾಕುಮಾರಿ ..ಪಲ್ಲವಿ..

ಭುವನೈಕಸುಂದರಿ ಭೂಷಿರೇಶ್ವರಿ
ಸ್ವರ್ಣಕಂಕಣಧರಿ ಜಪಮಾಲಾಧರಿ .

ರಮಣೀಯಧಾಮೇ ಪ್ರತಿಷ್ಠಿತೇ
ಶ್ರೀಮಾತೇ ರಕ್ಷ ಮಾಂ ಗೀತಸುಧಾನುತೇ .. 1..
ಭಕ್ತ ಜ್ಞಾನಿ ಬುಧ ಪ್ರಾಜ್ಞ ಶಕ್ತಿಸ್ರೋತೇ
ಕಾವ್ಯ ಸಾಹಿತ್ಯ ರತ ಸ್ನೇಹಪ್ರಮೋದಿತೇ .
ರಜೋಗುಣ ತಮೋಗುಣ ಮಗ್ನೋದ್ಧಾರಿಣಿ
ಭವರಮಣಿ ಭವಹಾರಿಣಿ ಸುನಯನಿ .. 2..

42. “ಲ”ಕಾರ ಗೀತಂ .

ಲೀಲಾನಾಟಕ ರಂಗಮಂಟಪೇ
ನಟೀನಟಪಾತ್ರಧರೀ ತ್ವಮೇವ ..ಪಲ್ಲವಿ..

ಹ್ರೀಂಕಾರ ಬೀಜಾಕ್ಷರೀ ತ್ವಮೇವ
ಓಂಕಾರಬೀಜಾಕ್ಷರೀ ಮಾಮವ .

ಸಹಸ್ರಾರಕಮಲೇ ಶೋಭಿನಿಯೋಗಿನಿ
ನವರಸ ರಾಗಾಲಾಪಿನಿ ವಿರಾಗಿಣಿ .. 1..

ತ್ರಿದೇಹಪ್ರತಿಷ್ಠಿತೇ ದೇಹಾತೀತೇ
ಕುಶಲಂ ಕುರು ಮೇ ಭವಯಜ್ಞೋದಿತೇ .
ಜಿಜ್ಞಾಸುವೇಷ್ಟಿತೇ ನಿತ್ಯೋಪಾಸಿತೇ
ಗೀತಸುಧಾಶ್ರಿತೇ ಶೈಲೇಂದ್ರಸುಕುಮಾರಿ .. 2..

43. “ವ”ಕಾರ ಗೀತಂ .

ವಿಜ್ಞಾನದೀಪಾಶ್ರಯ ದಾಯಿನಿ .

ವಿನೀತಮನಸ್ಕ ಮುದದಾಯಿನಿ ..ಪಲ್ಲವಿ..

ಪಂಚವಿಷಯವಾಸನಾ ವಾರಿಣಿ
ತಾರ್ಕಿಕ ವಿಚಾರ ತುಲನಬೋಧಿನಿ .

ಆಶಾಪಾಶಾಬಂಧಿತ ವಿಮೋಚನಿ
ಭೂಷಿರಜನನಿ ಗೀತಸುಧಾವನಿ .. 1..

ಜೀವನಸಮರಾಂಗಣ ಸಾಕ್ಷಿಣಿ
ಜೀವಾಪಜಯವಿಜಯ ಸ್ವಾಮಿನಿ .

ಜ್ಞಾನವಿವರ್ಧಿನಿ ದರ್ಶಯ ಶೋಧಯ
ಧರ್ಮಸ್ಥಾಪಿನಿ ಪ್ರಸೀದ ಪಾಲಯ .. 2..

44. “ಶ”ಕಾರ ಗೀತಂ .

ಶತಶತಾಪರಾಧಾಣಿ ಮಯಾ ಕೃತಾನಿ .

ಜೀವೋದ್ಧಾರಿಣಿ ಕ್ಷಮಸ್ವ ಪಾವನಿ. ..ಪಲ್ಲವಿ..

ದಿವ್ಯಜನ್ಮಧಾರಿಣಿ ಶ್ರೀಪದ್ಮಚರಣೇ
ದೇದೀಪ್ಯಮಾನ ನಾಸಾಭರಣೇ .
ಅನಿಮಿಷಗಣ ಸಮಾರಾಧಿತೇ
ಮಹರ್ಷಿವೃಂದೋಪಾಸಿತೇ ಗೀತಸುಧಾಸ್ತುತೇ .. 1..
ತ್ವಮೇವ ಗತಿರ್ಮಮ ಕನ್ಯಾಕುಮಾರಿ
ಶ್ರೀ ಕನ್ಯಕಾ ಪರಮೇಶ್ವರಿ ಗೌರಿ .

ತ್ವಯಾ ವಿನಾ ಹೇ ರಾಜರಾಜೇಶ್ವರಿ
ನಾಹಮಸ್ಮಿ ದೇವೀ ಸುಧೀಶ್ವರಿ .. 2..

45. “ಷ”ಕಾರ ಗೀತಂ .

ಷಟ್ಚಕ್ರಮಾರ್ಗ ಗಾಮಿನಿ ಅಂಬಿಕೇ
ಕನ್ಯಾಕುಮಾರಿಯೋಗಿಹೃಚ್ಚಂದ್ರಿಕೇ ..ಪಲ್ಲವಿ..

ನಿರವಧಿಪ್ರಮೋದ ಪ್ರದಾಯಿನಿ
ನಿರುಪಮಲೀಲಾಕರಿ ಸುಹಾಸಿನಿ .

ವೇದೋಪನಿಷದ್ವಾಣಿ ಕಲ್ಯಾಣಿ
ನೀರಧಿತ್ರಯಮಂದಿರ ವಿಹಾರಿಣಿ .. 1..

ಅಕ್ಷರರೂಪಿಣಿ ಜ್ಯೋತಿರ್ಮಯಿ
ಅಕ್ಷಯಮೋದದೇ ಹಿರಣ್ಮಯಿ .

ಧರ್ಮಪಾಲಕ ಭಕ್ತೋದ್ಧಾರಿಣಿ
ಗಂಗಾಧರಭಾಮಿನಿ ಗೀತಸುಧಾಜನನಿ .. 2..

46. “ಸ”ಕಾರ ಗೀತಂ .

ಸರ್ವಬೀಜಾಕ್ಷರ ಶಕ್ತಿಜನನಿ .

ಸರ್ವಸಾಧನಾ ಪ್ರಕ್ರಿಯಾ ಕಾರಿಣಿ ..ಪಲ್ಲವಿ..

ಸುಚೀಂದ್ರ ಶಶಿಶೇಖರಭಾಮಿನಿ
ಬಾಣಾಸುರಮರ್ದನ ತೋಷಿಣಿ .

ಶೈಲೇಶ ಸುಕುಮಾರಿ ದೈವಗುಣವರ್ಧಿನಿ
ಕನ್ಯಾಕುಮಾರಿ ಕೃಷ್ಣಕಪರ್ದಿನಿ. .. 1..
ಮಹಿಷಮರ್ದಿನಿ ಧರ್ಮಸಂರಕ್ಷಿಣಿ
ಚಂಡಮುಂಡಾಸುರ ಶಿರಚ್ಛೇದಿನಿ .

ಮಾನವಕುಲಕಂಟಕ ಪ್ರಾಣಿಸೂದನಿ
ಮೃದು ಹೃದಯವಾಸಿನಿ. ಗೀತಸುಧಾವನಿ .. 2..

47. “ಹ”ಕಾರ ಗೀತಂ .

ಹಂಸತೂಲಿಕಾಸನೇ ಹಂಸಿನೀ .
ಹೃದಯಗಹ್ವರಧಾಮೇ ಕನ್ಯಾಕುಮಾರಿ ..ಪಲ್ಲವಿ..

ತವ ದರ್ಶನಾರ್ಥಂ ತವ ಸಮ್ಮುಖೇಽಹಂ
ತಿಷ್ಠಾಮಿ ಭಾವಯಾಮಿ ದಾಸೋಽಹಂ .

ತವ ಕೃಪಯಾ ಪರಯಾ ಧನ್ಯೋಽಸ್ಮಿ
ನತೋಽಸ್ಮಿ ಶ್ರಿತೋಽಸ್ಮಿ ಶರಣಾಗತೋಽಸ್ಮಿ .. 1..
ಅಪರಾಜಿತೇ ಲಾವಣ್ಯಪೂರಿತೇ
ಉದಯರವಿಕೋಟಿ ದಿಪ್ತಿಸಹಿತೇ .
ವಿಷಕಂಧರಹರ ಚಿತ್ತಾಪಹಾರಿಣಿ
ಗೀತಸುಧಾಕರಿ ಸದಾನಂದ ಭಕ್ತಸೌಧಾಮಿನಿ .. 2..

48. “ಕ್ಷ”ಕಾರ ಗೀತಂ .

ಕ್ಷಮಾಪ್ರೇಮಸಂಜೀವಿನಿ ಪಾವನಿ
ಆಶುಶುಭಕಾರಿಣಿ ನಿರಂಜನಿ ..ಪಲ್ಲವಿ..

ಸದಾಶಿವ ಮಾನಸೋಲ್ಲಾಸಿನಿ
ಸಾಧಕೋತ್ಸಾಹ ಧೃತಿ ಶ್ರದ್ಧಾವರ್ಧಿನಿ .

ಬಾಣಾಸುರಮರ್ದಿನಿ ಸುಲೋಚನಿ
ಚಿದಾನಂದರೂಪಿಣಿ ಗೀತಸುಧಾವನಿ. .. 1..
ಪೂರ್ಣೇಂದು ವದನೇ ಕೌಮಾರಿ
ಶಶಿಶೇಖರೇ ಶ್ರೀಕನ್ಯಾಕುಮಾರಿ .

ಸುವಿಚಾರಾಮೃತವಾಹಿನಿ ಶ್ರೀಕರಿ
ಆಸುರೀಗುಣದಮನಿ ದಯಾಕರಿ .. 2..

49. “ತ್ರ”ಕಾರ ಗೀತಂ .

ತ್ರಯಂಬಕ ನಾಟ್ಯೇ ಸಹನರ್ತಕಿ .

ಕನ್ಯಾಕುಮಾರಿ ಲಾಸ್ಯಪ್ರದರ್ಶಕಿ ..ಪಲ್ಲವಿ..

ಸೃಷ್ಟಿ ಸ್ಥಿತಿ ಲಯ ಚಕ್ರಮೋದಿನಿ
ವ್ಯಷ್ಟಿ ಸಮಷ್ಟಿವಿಭಾಗ ರಂಜನಿ .

ವಿಜ್ಞಾನದುರಂಧರ ತತ್ತ್ವಬೋಧಿನಿ
ವಾಸನಾತ್ರಯ ಕ್ಷಯಕಾರಿಣಿ .. 1..

ಭೋಗಾಪವರ್ಗಾರ್ಥಮಿದಂ ದೃಶ್ಯಂ
ರಕ್ಷಯಮಾಂ ಸದಾ ಹೃತ್ಕಂಜಭಾಸಿನಿ .

ಘಂಠಾನಾದ ತರಂಗ ತನ್ಮಯಿ
ಪರಾನಾದಮಯಿ ಗೀತಸುಧಾಪಯಿ .. 2..

50. “ಜ್ಞ”ಕಾರ ಗೀತಂ .

ಜ್ಞಾನಯೋಗಂ ಪ್ರದ ಕನ್ಯಾಕುಮಾರಿ .

ವಿಜ್ಞಾನಮುದಂ ಪ್ರದ ಧ್ಯಾನಗೋಚರಿ ..ಪಲ್ಲವಿ..

ಪಂಚವಿಷಯಯಾನೇ ಚಂಚಲೋಽಹಂ
ಭೋಗಯೋಗ ಮಧ್ಯೇ ಚಪಲೋಽಹಂ .

ಅಂತರ್ಮುಖಾರಾಧನ ಭಾಗ್ಯಂ ಪ್ರಯಚ್ಛ
ಬಹಿರ್ಮುಖ ಧರ್ಮಾರ್ಥಂ ಸ್ವಾಸ್ಥ್ಯಂ ಪ್ರಯಚ್ಛ .. 1..
ಅಧ್ಯಯನ ಚಿಂತನ ಸೃಜನಶೀಲೋಽಸ್ಮಿ
ಮನನ ಮಂಥನಕರ್ಮರತೋಽಸ್ಮಿ .
ಗೀತಸುಧಾಪಾನೇ ಸದಾ ರಸಿಕೋಽಸ್ಮಿ
ನಿಧಿಧ್ಯಾಸನರತಂ ಮಾಂ ಕುರು ಭಕ್ತೋಽಸ್ಮಿ .. 2..
ಏಕತ್ವ ಭಾವ ನಂದನೇ ಸಂಚಾರಿಣಿ
ಅನೇಕತ್ವದರ್ಶನೇ ತ್ರಿಲೋಕ ಸಮ್ಮೋಹಿನಿ .

ತ್ರಿಪುಟಿರಹಿತ ಮುಕ್ತಿಸದನೇ ಏಕಾಕಿನಿ
ಮಮಮೃಣ್ಮಯ ದೇಹಂ ಚಿನ್ಮಯಂ ಕುರು ಜನನಿ .. 3..

ಇತಿ ದೇವೀ ಕನ್ಯಾಕುಮಾರಿ ವರ್ಣಾದ್ಯಾಕ್ಷರ ಗೀತಾಂಜಲಿಃ ಸಮಾಪ್ತಾ .

